
Obavijest za roditelje sekundarnih 
opšteobrazovnih škola.

Dragi roditelji,
Dragi staratelji,

Vaše dijete se nalazi u četvrtom razredu osnovne škole i 
prelazi od slijedeće školske godine na sekundarni stepena I 
opšteobrazovne škole. 

Ova brošura daje Vam pregled o različitim školskim formama i 
informira Vas o slijedećim temama u ovom kontekstu.



Školska obveza
Zakon propisuje da sva djeca moraju najmanje 10 godina dugo 
pohađati neku od škola. Prvo, četvorogodišnju osnovnu školu, 
a zatim 6 godina dugo jednu od opšteobrazovnih sekundarnih 
škola prvog stepena. 

Zaključno moraju do 18. godine života pohađati jednu sred-
nju stručnu školu /zanat ili gimnazijski viši stepen (sekundarni 
stepen II - razredi 11-13).

Sekundarne opšteobrazovne škole 
(stepen I - razredi 5.-10.), poslije 4. razreda osnovne škole
Postoje slijedeće sekundarne obrazovne škole:

|	 Hauptschule
	 Glavna škola sekundarnog (stepen I ) 
	 opšteobrazovnog programa.
|	 Realschule
	 Realna škola sekundarnog (stepen I ) 
	 opšteobrazovnog programa.
|	 Gymnasium
	 Gimnazija , škola sekundarnog (stepen I i II )
	 opšteobrazovnog programa.
|	 Gesamtschule
	 Sveukupna škola sekundarnog (stepen I i II ) 
	 opšteobrazovnog programa.

Kod izbora škole savjetuju Vas učitelji i učiteljice osnovne škole, 
a oni u polugodišnjoj svjedočanstvo 4. razreda i preporučuju 
odgovarajući tip sekundarne opšteobrazovne škole Vašem 
djetetu. Ako želite neki drugi oblik školovanja, vi možete sami 
odlučiti za vaše dijete.

Školska obaveza

|	 Hauptschule –
	 glavna škola sekundarnog opšteobrazovnog programa  
Ona zaokružuje sekundarni prvi stepen opšteobrazovnog pro-
grama od 5.-10. razreda. Ona pruža osnovno opšte obrazovanje, 
koje je najniži uvjet za upis na kasnije stručne škole ili zanat. 
Glavna škola je opšteobrazovna, škola koju mogu pohađati sva 
djeca poslije uspješno završenog 4. razreda osnovne škole, neo-
visno od njihovog uspjeha ili preporuke učitalja/ce.

| Realschule – realna škola  
obuhvaća razrede 5.-10. opšteobrazovnog sekundarnog (I ste-
pena) programa. Ona posreduje jedno prošireno opšte obrazo-
vanje, koje kvalificira za upis u srednje stručne škole/zanate, ali i 
za višu opšteobrazovnu sekundarnu nadgradnju (stepen II),
gimnaziju (razredi 11-13), a ovisno od uspjeha u 10. razredu 
realne škole. Na realne škole se mogu upisati sva djeca koja su 
uspješno završila 4. razred osnovne škole, a kojima je realna 
škola predložena od strane učitelja/ce.

|	 Gymnasium – gimnazija  
obuhvaća momentalno još uvijek slijedećim godinama će 
vrijeme pohađanja biti skraćeno, pa će se time dobiti 
sekundarni stepen I od 5. - 9. razreda, a sekundarni stepen II od 
10. - 12. razreda.
Gimnazija radi po programu koji djeci posreduje najopsežnije 
opšte obrazovanje i vodi ka maturi (zrelost za studiranje na 
visokim školama-fakultetima) po uspješnom završetku 13, t.j. 
u budućnosti 12 razreda. Sa maturom je moguć upis na sve 
visokoškolske institucije (fakultete, visoke i više škole), kao i na 
sve vidove srednjih stručnih škola, i to često u skraćenom obliku.
U gimnaziju se primaju dijeca koja su uspješno završila 4. razred 
osnovne škole, a kojima je gimnazija preporučena kao dalji vid 
opšteobrazovne sekundarne škole od strane učitelja/ce u 4. 
razredu.

Sekundarne opšteobrazovne škole 
(stepen I - razredi 5.-10.), poslije 4. razreda osnovne škole



|	 Gesamtschule – 
	 sveukupna škola sekundarnog opšteobrazovnog programa 
Obuhvaća u sekundarnom prvom ( I ) stepen razrede 5. - 10., a u 
gimnazijskom/ višem opšteobrazovnom sekundarnom drugom 
(II) stepenu obuhvaća razrede (momentalno) 11. - 13.. U sve-
ukupnoj školi su sve ostale školske forme, glavna, realna i 
gimnazija objedinjene. Sveukupna škola prima u 5. razred djecu 
različitih nivoa znanja i uspjeha. Odluka o tome da li će dijete 
raditi po programu jedne od prethodno navedenih škola, ostaje 
duže vremena otvorena. Na sveukupnim školama se djeca u 
kasnijim razredima, a ovisno od vlastitog rada i uspjeha upućuju 
na osnovne, lakše (Grundkurs) ili proširene, teže nastavne pro-
grame (Erweiterungskurs) u određenim predmetima.

Probna faza/stepen i promjena školske forme
Zvanja/završeci na kraju sekundarnog I stepen

Probna faza/stepen i promjena školske forme
Na glavnim, realnim školama i gimnazijama, 5. i 6. razred 
predstavljaju probnu fazu. U probnoj fazi, nastavnici promatraju 
i provjeravaju znanja i sposobnosti djece, te ih prema tome 
unapređuju. U okviru probne faze djeca prelaze iz 5. u 6. razred 
bez obzira na uspijeh.

Na kraju 6. razreda, škola odlučuje o prelasku Vašeg djeteta u 7. 
razred. Ukoliko dijete ne može preći u 7. razred, mora ponavljati 
6. razred. Istovremeno se odlučuje i o tome da li dijete uopće 
treba ostati na izabranoj formi škole, ili treba promijeniti formu 
škole i prijeći na drugu školu. Ukoliko škola smatra da promjena 
forme škole najviše ima smisla, priopćava to roditeljima i isto-
vremeno nudi roditeljima savjetodavni razgovor.

Na realnoj školi postoji i mogućnost promjene do početka 9. 
razreda.

Zvanja/završeci na kraju sekundarnog I stepen
Razredi 5.-10. glavnih škola, realnih škola, gimnazija i sveukupnih 
škola označavaju se sveobuhvatno kao sekundarni stepen I.

Završeci sekundarnog I stepena mogu se postići na svim 
formama škola opšteg obrazovanja sekundarnog stepen I.

Završeci sekundarnog stepen I mogu biti slijedeći:

|	 Hauptschulabschluss nach Klasse 9 
	 završetak glavnog školovanja poslije 9.razreda
Dobiva se na svim opšte više osnovnim obrazovnim školama 
sekundarnog tipa, stepen I, automatski  po dobivanju  
svjedočanstva za 9. razred i prelaska u 10. razred

Sekundarne opšteobrazovne škole 
(stepen I - razredi 5.-10.), poslije 4. razreda osnovne škole



|	 Hauptschulabschluss nach Klasse 10 
	 završetak glavnog školovanja poslije 10. razreda 
Dobiva se na svim opšte više osnovnim obrazovnim školama 
sekundarnog stepen I po uspješnom završetku 10. razreda.
Na glavnim školama (Hauptschulen) se taj završetak može dobiti 
po uspešnom završetku 10. razreda , tipa A. Akcent nastave u 
10.razredu tipa A je na prirodnim naukama i radnom učenju.

|	 Fachoberschulreife (mittlerer Bildungsabschluss) 
	 Zrelost za gornji/viši školski stepen ili srednju stručnu školu
Postiže se na svim opšteobrazovnim školama sekundarnog 
obrazovanja I stepena poslije 10.razreda.
U glavnim školama se postiže po uspješnom završetku 10. razre-
da tipa B. Težište nastave u 10B razredu se nalazi na predmetima 
njemački, engleski i matematika. 

|	 Fachoberschulreife mit Berechtigung zum Übergang in die 
	 gymnasiale Oberstufe 
	 Zrelost za gornji/viši školski stepen sa dozvolom prelaska na 
	 gimnazijski viši stepen - sekundarni stepen II opšteobrazovnih 
	 škola
Mladi koji na glavnoj školi (10. razred tip B), ili na realnoj školi u 
10. razredu ostvare minimalno zadovoljavajuće (dobar uspjeh-
ocjena 3) rezultate, mogu pohađati gimnazijski viši stepen 
(sekundani II stepen opšteobrazovne škole). 

Na sveukupnim školama (Gesamtschulen) je prelazak na gornji 
stepen također moguć, ukoliko je: 1. učenik/ca učestvovao/la na 
najmanje tri proširena nastavna kursa (u glavnim predmetima, tj. 
njemački,engleski i matematika) sa dobrim uspjehom
(ocjena: dobar 3- befriedigend), ili 2. u tim istim predmetima 
postigao u osnovnom nastavnom kursu najmanje vrlo dobar 
uspjeh (ocjena: vrlo dobar 2-gut), a u ostalim predmetima posti-
gao najmanje dobre ocjene (ocijena: dobar 3 befriedigend).

Zvanja/završeci na kraju sekundarnog I stepen

Cjelodnevne škole
Sveukupne škole, mnoge glavne škole i poneke realne škole i 
gimnazije su cjelodnevne škole. One nude svojim đacima da, 
dodatno uz redovnu nastavu, u jutarnjim satima, kao i poslije 
škole do 16.00 sati u školi uče, rade, kao i da osmišljeno provedu 
slobodno vrijeme. To uključuje i dodatne mjere unapređenja, 
kao i pomoć kod završavanja domaćih zadataka.

Specijalno-pedagoška podrška
Učenicima s ograničenjima ili tjelesnim hendikepima je  
u velikoj mjeri potrebna individualna podrška. 
Kada su ograničenja i tjelesni hendikepi toliko obuhvatni, da 
je potrebna posebna pedagoška potpora, djeca mogu biti 
školovana kroz zajedničko učenje ili u specijalnim školama za 
posebnu pedagošku podršku. Učenicama i učenicima s potre-
bom za posebnu pedagošku podršku se načelno uvijek treba 
ponuditi mjesto na jednoj općoj školi uz zajedničko učenje. 
Roditelji za vlastito dijete međutim mogu i dalje izabrati školu  
s posebnom pedagoškom podrškom.

Cjelodnevne škole 
Specijalno-pedagoško unapređivanje



Ponuda učenja jezika

| Učenje stranih jezika
U glavnim (Hauptschule) školama se od 5. razreda uči engleski 
jezik.

U realnim školama se od 5. razreda uči engleski kao prvi strani 
jezik, a od 6. razreda je ponuđen i francuski jezik . Postoji jedna 
realna škola u kojoj se u 5. razredu počinje sa njemačko-
engleskim dvojezičnim nastavnim programom.

U gimnazijama je od 5. razreda u ponudi kao prvi strani jezik 
engleski, francuski ili latinski. Od 6. razreda je i jedan drugi strani 
jezik obavezan predmet. Neke gimnazije počinju od 5. razreda 
sa dvojezičnim nastavnim programom (njemačko-engleski, 
njemačko-francuski, njemačko-talijanski ili njemačko-turski).

U sveukupnim (Gesamtschulen) školama se od 5. razreda uči 
engleski kao prvi strani jezik. Za maturu je obavezan najmanje 
još jedan dodatni strani jezik. Sa još jednim slijedećim stranim 
jezikom može se na ovim školama započeti od 6. ili od 8. razreda 
pa čak i na početku gimnazijskog višeg - sekundarnog II stepena 
(11. razred). 
Nastava na jeziku zemlje porekla se može pod određenim 
uvjetima priznati kao 2. strani jezik. Vaše dijete bi za to moralo 
napraviti ispit za određivanje. Informacije o tome možete dobiti 
u školi vašeg djeteta.

|	 Nastava zavičajnog maternjeg jezika 
	 (ranije nastava maternjeg jezika, takozvana MSU)
Na mnogim školama dijeca mogu učiti jezik porekla njihove 
porodice. Učešće na ovoj nastavi je dobrovoljno. Vrlo je važno 
njegovati maternji jezik. 

Dobra ocjena u zavičajnom maternjem jeziku može kasnije 
izjednačiti lošu ocjenu iz jednog od stranih jezika. Za nastavu 
maternjeg jezika porijekla se osnivaju grupe za jednu ili više 
škola. Momentalno se ova nastava u Kelnu obavlja na 13 jezika. 
Prijave za učenje zavičajnog maternjeg jezika se predaju kod 
direktora/rica škole koju dijete pohađa.

Vjeronauk 
Na većini škola je u okviru redovne nastave ponuđen katolički ili 
evangelistički vjeronauk, na vjerskim školama je sudjelovanje u 
vjeronauku (katoličkom ili evangelističkom) čak obavezno. Uko-
liko želite islamski vjeronauk za Vaše dijete, možete se kod škol-
ske službe informirati o tome, na kojim školama takva ponuda 
postoji. Osim toga postoji na nekim školama nauka o islamu na 
njemačkom jeziku kao samostalni školski predmet.
U jednoj kelnskoj osnovnoj školi je u okviru nastave na  mater-
njem jeziku ponuđeno i učenje grčkog ortodoksnog vjeronauka.

Ponuda učenja jezika 
Vjeronauk

Ponuda učenja jezika



Školske knjige, školska sredstva
Jedan dio troškova za školske knjige i nastavna sredstva moraju 
plaćati roditelji. Od tih plaćanja roditelji mogu biti oslobođeni, 
ukoliko dobivaju socijalnu pomoć iz tzv. Harz IV, po osnovu 
zakona o azilantima ili od takozvanog WJH (wirtschaftliche Ju-
gendhilfe), t.j. financijsku pomoć djeci i omladini po zakonskim 
normama. U jednom od ovdje navedenih slučajeva priložite, 
molimo Vas, odgovarajuću potvrdu školi na uvid. Nju možete 
dobiti kod centra za socijalnu skrb.

Školska pravila/red
Kada puno djece i odraslih dnevno provodi veliki dio vremena u 
međusobnom radu, poželjno je donijeti određena pravila, koja 
brinu da se školski život odvija mirno i na obostrano zadovoljst-
vo. Zato su mnoge škole donijele svoje posebne pravilnike, koji 
su usuglašeni i izglasani od strane svih učesnika - nastavnika, 
đaka i roditelja. 
Što biste o tome u svakom slučaju trebali znati:

| Prava i obaveze 
Đaci imaju pravo na nastavu, na informacije o nivou svog znan-
ja, na savjetovanje, na slobodno iskazivanje vlastitog mišljenja, 
na školsku ispravu, kao i da se njihovo mišljenje uzme u obzir 
kod spornih pitanja. Pod obavezama đaka se podrazumijeva 
se da redovno i na vrijeme dolaze i prate nastavu, kao i da se 
pridržavaju školskih pravila.

| Opravdanja 
Kada Vaše dijete zbog bolesti ne može doći u školu, morate 
o tome odmah obavijestiti školu. Čim dijete može ponovo 
pohađati nastavu, morate školu pismeno obavijestiti o razloge 
djetetovog izostanka. 

| Odsustva 
U osnovanim slučajevima, Vaše dijete može dobiti odsustvo do 
2 školska dana po polugodištu. Neposredno prije i poslije raspu-
sta nije moguće dobiti odsustvo za dijete.

Školske knjige, školska sredstva Školska pravila/red



Roditeljski sastanci i dan za lićnu komunikaciju roditelja 
sa učiteljima (Elternsprechtag) 
Učitelji/nastavnici organiziraju najmanje jednom u godini 
roditeljski sastanak . 
Učešćem na roditeljskom sastanku, roditelj ima mogućnost 
da bolje upozna učiteljicu/učitelja, postavi pitanja po pitanju 
nastave kao i da se raspita o cjelokupnoj situaciji u razredu.
Najmanje jednom u pola godine, svaka škola organizira dan za 
vođenje lićnih razgovora lizmeđu roditelja i učiteljice/učitelja 
Vašeg djeteta .

Roditeljska saradnja  
Vi možete kao roditelj ili staratelj učestvovati u donošenju 
odluka o školskim prilikama i rješavanju školskih problema, 
ukoliko se angažirate u slijedećim ograncima/organima:

| Razredno vijeće 
Članovi razrednog vijeća su učitelji /ce, t.j. nastavnice/ci koji 
predaju u određenom razredu. Predstavnici roditelja (pred-
sjednik/ca roditeljskog vijeća i još jedan predstavnik roditelja), 
učestvuju redovno na sjednicama tog vijeća, te imaju pravo 
glasa.

| Roditeljsko vijeće/savjet  
Članovi roditeljskog savjeta su roditelji đaka tog razreda. 
Oni savjetuju i brinu o svim važnim stvarima u vezi s tim 
razredom na roditeljskom nivou. Oni biraju predsjedavajućeg/
predsjedavajuću, ili predsjedavajućeg i njenog/njegovog zamje-
nika, koji zastupaju interese tog razreda u okviru razrednog/
nastavničkog vijeća i roditeljskog savjeta. Svi roditelji, članovi 
savjeta, čija djeca pohađaju isti razred, sastaju se, po pravilu, 
jednom u polugodištu da bi se konzultirali po svim pitanjima u 
vezi s razredom. Na prvoj sjednici roditeljskog vijeća u školskoj 

godini, biraju se oba predsjedavajuća, koji zastupaju interese i 
potrebe razreda u okviru škole, i sa pravom glasa učestvuju na 
razrednim i nastavničkim vijećima.

| Nastavničko vijeće 
U nastavničkom vijeću, najvećem gremijumu škole su zastu-
pljeni i roditelji i nastavnici u istom broju. Nastavničko vijeće 
odlučuje o mnogim školskim poslovima, na primjer takođe o 
tome da li će se nastava održavati 5 ili 6 dana u sedmici.

| Školski roditeljski savjet/vijeće 
Ovdje su zastupljeni svi predsjedavajući roditeljskih vijeća. 
Školski savjet bira svog roditelja-predstavnika za školska vijeća 
i izvještava roditelje o značajnim odlukama i promjenama na 
nivou škole.

|	 Udruženje za unapređivanje/potpomaganje škole - 
	 Förderverein 
Na mnogim školama su roditelji u roditeljskim savjetima 
osnovali udruženja za podršku i pomoć školi. Članovi tog 
udruženja plaćaju članarine, a mogu primati i dobrovoljne 
priloge.Tim novcem podržavaju rad svoje škole u posebnim 
situacijama, na primjer organizaciji školskih priredbi, izleta i 
sličnog.

Roditeljski sastanci i dan za lićnu komunikaciju roditelja 
sa učiteljima (Elternsprechtag) · Roditeljska suradnja 

Roditeljska suradnja 

